
O pleno do Comité Galego de Xustiza Deportiva, reunido o 29 de xullo de 2026,
acordou por unanimidade, en relacion ao expediente 102/2026 con base nos

seguintes
ANTECEDENTES DE FEITO

l.- En data 20 de xullo de 2026 tivo entrada recurso interposto por dona Ester Garcia
Alvarez actuando en nome e representacion do CLUB HALTEROFILIA CAMBRE no que
recorre o acordo da Xunta Electoral de data 15 de xullo de 2026, polo que se efectua
a proclamacién provisional das persoas e entidades elixidas como membros da

Asemblea Xeral da Federacion

O recorrente alega, en sintese, que na acta da proclamacion provisional non se
incorporaron os resultados numéricos do escrutinio, polo que non permite verificar a
regularidade do proceso electoral, ao non constar tampouco publicados nin
accesibles, segundo afirma, as actas completas das mesas electorais nin da mesa
correspondente ao voto por correo. Considera que con elo se esta a afectar aos
principios de transparencia, obxectividade, igualdade e legalidade, ademais de
causar indefensidn por non contar coa informacién suficiente para o control efectivo

do processo.

O Club recorrente solicita ademais, medida cautelar consistente en que se suspenda
a proclamacion definitiva dos membros da Asemblea asi como todas as actuacions
posteriores, coa conservacion integra de toda a documentacion electoral,

solicitando a estes efectos a sua custodia.

Il.- En data 23 de xullo de 2026, o Comité Galego de Xustiza Deportiva admitiu o
recurso como electoral co nimero 102/26, solicitando informe relativo ao asunto a
Xunta Electoral e denegando a medida cautelar solicitada, o entender que non
procede a suspensién da proclamacion definitiva, tendo en conta o prazo para
resolver o presente expediente e as fases do procedemento electoral que garantizan

a resolucién do recurso con caracter previo a dita proclamacion.

A Xunta Electoral remitiu o informe e o expediente, incorporando a documentacién
electoral correspondente ao proceso, entre a que figuran as actas de constitucion e

escrutinio das distintas mesas electorais, as certificaciéons dos resultados obtidos

nos diferentes estamentos, a acta de proclamacion provisional e a documentacion

correspondente ao voto por correo.

Asi mesmo, aporta informe pericial técnico que acredita a publicacién das actas de
escrutinio e resultados das distintas mesas electorais e captura de pantalla coa

informacién do proceso electoral publicado na paxina web.
FUNDAMENTOS XURIDICOS

PRIMEIRO.- Competencia do Comité Galego de Xustiza Deportiva.- O Comité
Galego de Xustiza Deportiva é competente para cofiecer do presente recurso de
conformidade co disposto no artigo 93 da Lei 3/2012, do 2 de abril, do deporte de
Galicia, no Decreto 120/2013, do 24 de xullo, polo que se aproba o Regulamento do
Comité Galego de Xustiza Deportiva, e nos artigos correspondentes do

Regulamento Electoral da Federacidn Galega de Halterofilia.

Respecto a materia que nos ocupa o artigo 22.2. do Regulamento Electoral recolle
que contra o acordo da Xunta Electoral de proclamacién provisional a membros da
Asemblea Xeral, podera presentarse recurso ante o Comité Galego de Xustiza

Deportiva.

SEGUNDO.- Lexitimacion e temporalidade do recurso.- O recurso foi presentado
no plazo legal de 3 dias habiles previsto na norma (artigo 22.2. do Regulamento

Electoral).

En canto a lexitimacién do Club recorrente, debemos partir do disposto no art. 51 do
Decreto 16/2018 polo que se establecen as bases e os criterios para a elaboracion
dos regulamentos electorais que deben rexer a realizacion dos proceso electorais
nas federacidns deportivas galegas (modificado polo Decreto 171/2021) que
establece que: “2.- Estan lexitimados para interporier este recurso electoral as
persoas que tiveran sido parte na impugnacion ante a Xunta Electoral federativa ou as
persoas interesadas directamente polo acordo ou resolucion.”; cuestion reproducida

no Regulamento de Halterofilia.

Neste caso, o Club recorrente esta lexitimado o pertencer ao estamento de Clubs,

resultando afectado polo acordo impugnado.

TERCEIRO.- Obxecto do recurso. O obxecto do presente recurso non consiste na
impugnacidon do resultado por erros concretos no reconto dos votos, nin na
atribucién dos postos da Asemblea Xeral, non identificando ningin feito concreto,
senon esencialmente e de forma xeral, baseando o recurso na alegada falta de
transparencia do procedemento de escrutinio, ao considerar que a proclamacion
provisional reflectida na acta da Xunta Electoral de proclamacién provisional non
permitia comprobar a correcciéon do reconto, nin a regularidade da integracion do
voto presencial e do voto por correo, por non constar, ao seu xuizo, a documentacion

electoral necesaria a disposicidn dos interesados.

Neste senso, o Club recorrente entende que nesta acta da Xunta Electoral non se
incorporan datos esenciais dos resultados numéricos de escrutinio, nin se remite as
actas das mesas electorais polo que a proclamacion provisional publicada non

permite comprobar os resultados numéricos nin o voto por correo.

Pois ben, examinado o expediente administrativo remitido pola Xunta Electoral, este
Comité comproba que constan incorporadas as actas de constitucién e escrutinio
das distintas mesas electorais de Vigo, A Corufia e Ourense coas certificacions dos
resultados obtidos en cada estamento, a acta correspondente & mesa do voto por
correo, na que figuran os votos computados, non constando votos nulos e en branco,
asi como o resultado do escrutinio, aparecendo asinadas as actas polos membros da

mesa.

En consecuencia, o expediente incorpora a documentacién prevista no Regulamento
Electoral, resultando posible comprobar a regularidade formal do escrutinio e a
correspondencia entre os resultados obtidos e a proclamacién provisional acordada

pola Xunta Electoral.

Non cabe, polo tanto, apreciar a ausencia de documentacion electoral o que
determina a desestimacion do recurso, canto mais, se a entidade recorrente formula
diversas alegacions relativas a eventual existencia de irregularidades durante o
desenvolvemento da votacion e do escrutinio pero en todo momento de maneira
xenérica e totalmente hipotética, sen identificar feitos concretos ocorridos durante
a xornada electoral, nin achegar ningun elemento probatorio que permita apreciar a

efectiva producién de presuntas irregularidades.

Sorprende ademais que a documentacién que di achegar no recurso referida a non
publicidade dos escrutinios e demais elementos, finalmente non se aporta, sen
identificar, nin aportar indicio algun de que se producira algun ripo de irregularidade
no proceso electoral. Antes ao contrario, do exame das actas incorporadas ao
expediente despréndese que as mesas electorais desenvolveron o escrutinio con
normalidade e formalizaron as correspondentes actas conforme ao previsto no
Regulamento Electoral, sen que consten incidencias, reclamacidns ou protestas, que
poidan afectar & validez do resultado electoral e sen que se acredite que o club
recorrente estivera presente nas votacions ou houbera asignado a algun interventor

coa finalidade de inspeccionar a legalidade do proceso.

No que atinxe ao voto por correo, a documentacion remitida acredita igualmente o
cumprimento do procedemento regulamentariamente establecido, estando
presente unha funcionaria da Xunta de Galicia para garantir a legalidade do proceso,
non apreciandose discrepancia algunha entre os resultados reflectidos na acta
correspondente e a Acta da Xunta Electoral, neste caso, sé constando 1 voto por

correo, e ningunha incidencia.

A maiores, o Club recorrente denuncia que non se dera a publicidade debida as
actas, causandolle unha evidente indefension ao Club e anunciando a estes efectos
que se aportaria a proba de capturas de acceso infrutuosas 4s actas e as respostas
recibidas, pero o certo é que non se aportaron ningunha de ditas probas e, pola
contra, a federacidn aporta a acreditacion suficiente de que cumpriu coas exixencias
de publicidade establecidas no Decreto electoral, entre outras cousas, aportando
informe técnico acreditando a publicacion na paxina web federativa dos certificados
de resultados do escrutinio en cada unha das mesas electorais, demostrando unha

vez mais que o recurso carece de fundamento.

Non se aprecia polo tanto, indefensién algunha para o Club recorrente, recordando
que o artigo 22 do Regulamento Electoral, ao regular a proclamacion provisional dos
membros da Asemblea Xeral e o correspondente tramite de reclamacions, ten por
finalidade garantir que as posibles incidencias do proceso electoral poidan ser
revisadas o que resulta plenamente satisfeito no presente procedemento, pois este
Comité dispuxo da totalidade da documentacién electoral necesaria para comprobar

a regularidade do proceso sen que se apreciase defecto algun determinante de


https://sede.xunta.gal/cve?idcve=Ss6EPQD1CRb8

Asinado por: VAZQUEZ FRAGA, HORTENSIA
Cargo: Secretaria do Comité Galego de Xustiza

Data e hora: 30/07/2026 08:37:37

Deportiva

As copias en papel deste documento tefien condicién de

copia e seran verificables a través deste codigo.

m CVE: Ss6EPQD1CRb8  https://sede.xunta.gal/cve

=
)
e

=

XUNTA

KUNTA | sy o (L Xacobeo

XUSTIZA E DEPORTES 2027

nulidade e sen que exista indicio algun de que se veu afectado o exercicio do dereito

de sufraxio ou se ocasionase algun tipo de indefension material ao recorrente.
En consecuencia con todo o exposto,

O pleno do Comité Galego de Xustiza deportiva ACORDA por unanimidade,
DESESTIMAR integramente o recurso interposto polo Club Halterofilia Cambre,

confirmando o acordo da Xunta Electoral de data 15 de xullo de 2026.

Notifiquese as persoas interesadas, facéndolles saber a todos eles que a presente
resolucion pon fin & via administrativa, polo que contra ela cabe recurso
contencioso-administrativo ante os Xulgados do Contencioso-Administrativo de
Santiago de Compostela no prazo de dous meses contado desde o dia seguinte ao da
sua notificacion, de conformidade co establecido no artigo 46 da Lei 29/1998, do 13

de xullo, reguladora da xurisdicion contencioso-administrativa.

Santiago de Compostela, 29 de xullo de 2026.
O Pleno do Comité Galego de Xustiza Deportiva

P.O. A secretaria

